
Orkurannsóknasjóður Landsvirkjunar
Áherslur úthlutunar 2026

Tilgangur Orkurannsóknasjóðs Landsvirkjunar er að styðja við rannsóknir á sviði orku- og 
umhverfismála. Eftirfarandi atriði eru lögð fram sem hugmyndir að rannsóknum sem styðja 
við áherslur úthlutunar 2026. Tilgangurinn er að efla tengsl verkefna og hagnýtingar þeirra í 
orkugeiranum. Tenging við áherslur styrkir umsókn en er ekki skilyrði fyrir styrkveitingu.

Orkuvinnsla:
Auðlindamat og bætt nýting 

Greining á áhrifum loftslagsbreytinga á helstu sjávarstraumakerfi við Ísland (t.d. AMOC)
og áhrif þeirra á vatnafar og afrennsli jökla.

Áhrif loftslagsbreytinga á tíðni óveðra, breytingar í meðalvindstyrk og úrkomuákefð. 

Hagnýtingu langtímaveðurspáa til mats á vatnafari og afrennsli jökla með gervigreind og 
sjálfvirkum aðferðum.

Uppfært mat á yfirborðshrýfi lands með notkun fjarkönnunargagna. 

Þróun gervigreindar og sjálfvirkra aðferða til að vinna úr og greina mæligögn frá stíflum og 
tengdum mannvirkjum til vöktunar í rauntíma og snemmbærrar greiningar á frávikum.

Notkun gervigreindar í gagnavinnslu við kortlagningu og vöktun jarðhitakerfa.

Rannsóknir á ofurheitum jarðhitakerfum og aukinni berglekt jarðhitasvæða.

Samfélag:
Viðhorf almennings og samfélagsábati

Rannsóknir á viðhorfum almennings til loftslagsmála eða réttlátra umskipta.

Rannsóknir á samfélagslegum ábata af orkuvinnslu á Íslandi milli landshluta, þjóðfélagshópa, 
atvinnugreina eða annarra samfélagslegra þátta.

Umhverfi:
Líffræðileg fjölbreytni og aðlögun að loftlagsbreytingum   

Rannsóknir á aðlögunarhæfni og rekstraröryggi orkuinnviða í breyttu loftslagi.

Rannsóknir sem auka þekkingu á líffræðilegri fjölbreytni og vistkerfum Íslands,
sérstaklega í samhengi við orkuvinnslu og alþjóðlegar áherslur, svo sem markmið
Kunming–Montréal samkomulagsins.

